
Kisa Vrè evalyasyon Authentic Assessments lan ye? 
 

Authentic Assessments  se sistèm ke pwofesè itilize pou konprann kisa elèv konnen, kòman y ap devlope; 
ak kòm gid pou kourikoulòm ak enstriksyon. Authentic assessments ba ou yon imaj sou kòman pitit ou a 
ap devlope ak aprann dapre kòman timoun laj kat senk ane devlope an mwayèn. Yo kolekte prèv pou 
authentic assessments nan kontèks natirèl atravè tout ane a. Pwofesè kolekte travay elèv, foto elèv ak 
nòt pwofesè yo pran lè y ap obsève klas la nan aktivite ak eksperyans yo fè chak jou (egzanp aktivite 
pwomnad ak lè yo an ti gwoup). Epi pwofesè itilize enfòmasyon sa yo pou yo ede timoun fè pwogrè nan 
tout domèn devlòpman. 
 

Lakay ou, ou evalye bagay sa yo chak jou. Ou tcheke pou wè si pitit ou pote l  byen ase pou l ale lekòl. Ou 
obsève kòman yo konpòte yo avèk zanmi lè w ale sou pak oswa si yo enterese nan liv. Nan chak 
sitiyasyon,  ou kolekte enfòmasyon epi itilize enfòmasyon sa a pou pran desizyon sou sa w ap fè aprè. Yo 
itilize Authentic assessments menm jan an nan edikasyon pitit ou. 
 

Kòman yo itilize enfòmasyon ki soti nan authentic assessments an? 
 

Yo itilize Authentic Assessments pou konprann kòman timoun reflechi, devlope ak aprann. Evalyasyon sa 
yo itil pou fanmi, pwofesè ak pou pwogram nan diferan fason.  
 

Ou ka itilize done ki soti nan evalyasyon authentic assessments pitit ou yo pou: 

 Konprann kijan ou ka ede pitit ou pi byen. 

 Konprann kijan pitit ou aprann pi byen. 
 

Pwofesè ka itilize done ki soti nan evalyasyon authentic assessments yo pou: 

 Wè kisa pitit ou ka fè epi deside sou kisa yo bezwen anseye oswa reanseye pitit ou pou yo 
kapab fè pwogrè. 

 Planifye leson chak jou dapre abilite pitit ou a. 

 Seleksyone liv espesifik pou lekti nan klas la ak pou mete nan biblyotèk klas la pou ede pitit 
ou konprann yon abilite/konsèp an patikilye, oswa pou konprann enfòmasyon. 

 Chwazi aktivite espesifik lè pitit ou ap jwe deyò pou ankouraje l itilize abilite pou l travay 
avèk lòt timoun avèk plezi. 

 Pale sou sijè k ap ede pitit ou devlope konesans ak abilite li bezwen tankou konprann 
poukisa li enpòtan pou gen zanmi, kòman lòt moun santi yo ak kòman pou travay avèk lòt. 

 

Pwogram ka itilize done ki soti nan authentic assessments yo pou: 

 Kòmande materyèl pou ede bezwen aprantisaj timoun. 

 Fè fanmi konnen devlopman pitit yo ak bezwen pou sèvis sipò. 

 Mete pwwofesè okouran fòmasyon pwofesyonèl. 

Ki domèn devlòpman yo evalye jeneralman? 
 

Authentic assessments mache avèk fondasyon Pre-K pou domèn Common Core avèk nòm ki souliye 
abilite ke timoun ki gen laj kat senk ane pral travay sou yo.  
 

Senk fondasyon Pre-K pou domèn Common Core yo:  
 

 Metòd aprantisaj 
o Kòman timoun vin patisipe nan aprantisaj ak kòman yo vin gen konesans. 

 

 Devlòpman fizik ak Sante 
o Sante fizik timoun ak kapasite pou patisipe yo nan aktivite chak jou.  

 

 Devlòpman sosyal ak emosyonèl 
o Kapasite pou l montre emosyon ak kapasite pou bati rapò ki pozitif ki fè sans pou 

eksperyans timoun ap fè lakay, nan lekòl ak nan kominote a an jeneral. 
 

 Kominikasyon, Langaj ak Literacy 
o Kòman timoun konprann, kreye ak kominike sans.  

 

 Entelijans ak konesans mond lan 
o Sa timoun bezwen konnen ak konprann sou anviwònman yo ak kòman pou yo aplike sa 

yo konnen.  
 

Li enpòtan pou pwofesè evalye tout domèn sa yo pou yo kapab konprann devlòpman pitit ou a sou tout 
fòm. 
 

Kijan ou ka bay èd ou nan authentic assessments? 
 

 Ou ka founi pwofesè a enfòmasyon osijè pitit ou a. 

 Ou kapab rete okouran devlòpman  pitit ou lè w pale avèk pwofesè a. Sa ede oumenm ak 
pwofesè pitit ou a travay ansanm pou ede pitit ou amelyore. 

 Si yo ta prezante w kèk pwoblèm, eseye tande avèk atansyon epi wè kisa ki sipoze fèt apre. Yo 
kapab refere w bay yon moun oswa yon kote pou ede rasanble plis enfòmasyon pou ede pitit 
ou. Pa neglije chèche konnen. Si pitit ou a ta gen ti pwoblèm, li pi bon pou abòde yo bonè. 

 

Gen anpil resous ekselan pou fanmi. Pa ezite pou chèche konnen byen bonè kòman ou ka ede pitit ou. 
 

Pou plis enfòmasyon sou abilite pitit ou a ap devlope nan ane Pre-K a, tanpri ale sou: 
http://www.p12.nysed.gov/ciai/common_core_standards/pdfdocs/nyslsprek.pdf 
 

http://www.p12.nysed.gov/ciai/common_core_standards/pdfdocs/nyslsprek.pdf

